
1. СТАНОВІШЧА БЕЛАРУСКАЙ ЛГБТК+ СУПОЛЬНАСЦІ 

Запалоханасць, зацкаванасць, поўная адсутнасць магчымасці сацыялізацыі, 

рэальная рызыка крымінальнага пераследу проста за публічнае сцверджанне 

сваёй сэксуальнай арыентацыі і гендарнай ідэнтычнасці – сённяшнія рэаліі жыцця 

ЛГБТК-супольнасці ў Беларусі.  

Дамоклавы меч пастановы Мінкульта Беларусі, паводле якой “парнаграфіяй” 

лічыцца “наўмыснае дэманстраванне нетрадыцыйных палавых стасункаў і (або) 

палавых паводзінаў”, заганяе ў глыбокае падполле квір-супольнасць Беларусі, бо 

пакаранне нават за публічнае дэманстраванне пацалунка аднаполай пары ў 

сацсетках можа выліцца як мінімум у чатыры гады турэмнага зняволення.   

https://pravo.by/document/?guid=12551&p0=W22441365


Перспектыва адміністрацыйнага пераследу за пашырэнне інфармацыі пра ЛГБТК+ 

застаецца рэальнай. Адпаведны карны законапраект, распрацаваны 

Генпракуратурай Беларусі, знаходзіцца на стадыі ўзгаднення.   

Адсутнасць пакарання за распальванне варожасці да ЛГБТК+ з боку дзяржаўных і 

калярэжымных прапагандыстаў застаецца сумнай рэальнасцю ў Беларусі. У 

адсутнасці незалежнай судовай сістэмы, прадстаўнікі ЛГБТК-супольнасці 

адчуваюць сваю поўную безабароннасць перад вербальнымі агрэсарамі. Квір-

супольнасць Беларусі надалей стыгматызуецца. Прапагандысты падбухторваюць 

як прадстаўнікоў дзяржаўнай сістэмы, гэтак і маргіналізаваныя слаі грамадства да 

сацыяльнай варажнечы і ўчынення злачынстваў на глебе варожасці ў дачыненні 

ЛГБТК-людзей.   

 

У публічных крыніцах адсутнічае інфармацыя пра палітзняволеных, якія зазналі 

аўтынг у прапандысцкіх сацсетках і мэсэнджэрах пасля брутальнага затрымання. 

Гэта стварае яшчэ большую атмасферу страху сярод прадстаўнікоў беларускай 

ЛГБТК-супольнасці. Шмат хто з іх лічыць за лепшае як мага хутчэй пакінуць 

Беларусь і шукаць прытулку ў больш бяспечных і цывілізаваных краінах, каб 

пазбегнуць здзекаў і катаванняў у зняволенні.  

 

2. АСВЯТЛЕННЕ ЛГБТК+ ТЭМАТЫКІ Ў БЕЛАРУСКІХ МАСМЕДЫЯ 

Праваабарончая ініцыятыва “Журналісты за талерантнасць” правяла маніторынг 

асвятлення тэматыкі ЛГБТК+ у беларускіх СМІ за першае паўгоддзе 2024 года. 

Аб’ектам даследавання сталіся 16 сайтаў і 16 тэлеграм-каналаў дзяржаўных і 

недзяржаўных медыяў, а таксама рэспубліканскія і рэгіянальныя СМІ. 

Выбарка публікацыяў была суцэльнай і праводзілася па ключавых словах.  

 

Асноўныя высновы  

Адносны рост публікацыяў на тэму ЛГБТК+ у параўнанні з 2023 годам 

508 матэрыялаў былі даследаваныя за першае паўгоддзе 2024 года. Гэта больш, 

чым уключала леташняе даследаванне за перыяд са студзеня па кастрычнік 2023 

года – 441 публікацыя. 

Рост звязаны з павелічэннем колькасці інфанагодаў, сярод якіх – абнаўленне 

заканадаўства, якое крыміналізуе дэманстрацыю ЛГБТК+ стасункаў у Беларусі (гл. 

вышэй – Пастанова №24 Мінкульта Беларусі ад 19.03.2024 г.) 

https://rus.azattyq.org/a/32827100.html
https://pravo.by/document/?guid=12551&p0=W22441365


Таксама сталася інфанагодай прыняцце ў першым чытанні закона аб забароне 

“ЛГБТ-прапаганды” у Грузіі ў чэрвені 2024 года. 

Прапаганда і дыскрэдытацыя  

ЛГБТК+ тэматыка актыўна выкарыстоўвалася дзяржаўнымі СМІ для 

дыскрэдытацыі апанентаў і Захаду. На іх навешваліся цэтлікі прадстаўнікоў або 

прыхільнікаў ЛГБТК+. Гэтак прапаганда канструюе вобраз ворага для ўзмацнення 

падзелу на “мы” і “яны”.  

Прапаганда выкарыстоўвае адмоўнае ўспрыняцце ЛГБТК+ для расколу 

беларускага грамадства па вартаснай прыкмеце і дзеля стварэння эфекту 

з’яднанасці прыхільнікаў вакол сцяга антызаходніх і “традыцыйных” каштоўнасцяў. 

Маніпулятыўныя прыёмы і дэзінфармацыя  

Прапаганда ў праўладных медыях дыскрэдытоўвала ЛГБТК-людзей як шкодную 

для грамадства з’яву, застасоўваючы маніпулятыўныя тэхнікі і дэзынфармацыю. 

Напрыклад, высоўваліся сцверджанні пра тое, што легалізацыя аднаполых 

шлюбаў у Эстоніі спрычыніць дэмаграфічныя праблемы. Гэты наратыў ігнаруе 

паспяховыя прыклады іншых краінаў, якія дэманструюць, што аднаполыя шлюбы 

могуць узмацняць інстытут сям’і.  

Адрозненні ў падыходах да асвятлення  

Дзяржаўныя СМІ і праўладныя тэлеграм-каналы, асвятляючы тэму ЛГБТК+, 

пераследавалі мэту – дыскрэдытацыю. Прычым тэлеграм-каналы часцяком 

выкарытоўвалі жорсткую рыторыку і нават зніжаную лексіку, а таксама часцей 

прысвячалі публікацыі тэматыцы ЛГБТК+ цалкам. Тады як дзяржаўныя СМІ 

ўжывалі больш асцярожныя фармулёўкі.  

Недзяржаўныя СМІ і тэлеграм-каналы, як правіла, асвятлялі тэматыку ЛГБТК+ 

нейтральна. 

Статыстыка ўзгадванняў: няроўнасць у бачнасці розных ЛГБТК+ групаў 

Найбольш часта ў публікацыях узгадвалася абрэвіятура “ЛГБТ”, што сведчыць пра 

дамінаванне гэтай тэмы (227 разоў). Наступным ідзе слова “гей” (107 разоў), у той 

час як лесбійкі ўзгадваліся нашмат радзей (29 разоў). Трансгендарныя і 

бісэксуальныя групы ўзгадваліся адпаведна 44 і 11 разоў. Такая статыстыка 

пацвярджае, што ў медыя-асяроддзі існуе няроўнасць у бачнасці розных ЛГБТК+ 

групаў. Агульна захоўваецца прапорцыя мінулага года.  

 

 



3. РЭЙТЫНГІ І МІЖНАРОДНЫЯ СПРАВАЗДАЧЫ  

 

• “Вясёлкавая мапа Еўропы” – ILGA Europe 2023 

У 2024 годзе Беларусь апынулася на 45 месцы ў штогадовым рэйтынгу ILGA 

Europe. Такім чынам, з 49 краінаў Еўропы Беларусь знаходзіцца на пятым месцы 

знізу. Зніжэнне пазіцыяў адбываецца ўжо пяты год запар. У 2019 годзе краіна 

атрымала найвышэйшы паказчык па захаванні правоў ЛГБТК-супольнасці – 

15.82% з 100%. Аднак з 2020 года назіраецца значны спад. Сёлетні паказчык 

абваліўся да 11%.  

Сярод іншага, даследчыкі ILGA Europe звярнулі ўвагу на наступныя сведчанні: 

- сумесная справаздача Міжнароднага камітэта па расследаванні катаванняў 

у Беларусі і ПЦ “Вясна”, змяшчала дакументаваныя звесткі аб тым, што 

затрыманыя прадстаўнікі беларускай ЛГБТК+ супольнасці працягвалі 

зазнаваць жорсткае збіццё, згвалтаванні і пагрозы згвалтаванняў у 

дачыненні да іх і іх семейнікаў, знявагі, зацкоўванне і абразы. Адзенне, 

колер і даўжыня валасоў, а таксама нафарбаваныя пазногці былі падставай 

для катаванняў і гвалту; 

- у артыкуле Еўрарадыё былі змешчаныя сведчанні двух вайскоўцаў, якія 

сцвярджаюць, што падчас прызыву ў беларускае войска ўлады працягваюць 

адпраўляць гомасэксуалаў у псіхіятрычныя ўстановы;  

- беларускія дзяржаўныя СМІ працягвалі прапагандаваць нянавісць да 

ЛГБТК+ людзей у газетах, на сайтах і на тэлеканалах. Дзяржаўныя органы 

рэгулярна выкарыстоўваюць мову нянавісці ў дачыненні да ЛГБТІ-

актывістаў, у тым ліку заклікі да іх зняволення.  

 

• Штогадовая справаздача Дзярждэпартаменту ЗША па правах чалавека ў 

Беларусі - 2023 

Сярод іншых, аўтары справаздачы змясцілі наступныя сведчанні, якія апісваюць 

становішча ЛГБТК+ людзей у Беларусі, спасылаючыся на звесткі з вартых даверу 

праваабарончых крыніцаў: 

- ЛГБТКІ+ людзі па-ранейшаму зазнавалі дыскрымінацыю, пераслед, пагрозы 

і гвалт з боку ўладаў;   

- паведамлялася пра выпадкі згвалтаванняў ЛГБТК+ людзей прадстаўнікамі 

сілавых органаў; 

- некаторыя прадстаўнікі ЛГБТКІ+ заяўлялі, што падчас допытаў і арыштаў іх 

цкавалі і здзекаваліся з іх асобы, а таксама пагражалі сэксуальным гвалтам;  

- праваабаронцы, якія працуюць з ЛГБТКІ+ суполкамі, паведамлялі пра 

выпадкі, калі школьныя і мясцовыя ўлады пагражалі забраць дзяцей з 

https://rainbowmap.ilga-europe.org/
https://gpress.info/2024/05/17/belarus-na-45-m-meste-v-lgbtk-reytinge/
https://rainbowmap.ilga-europe.org/countries/belarus/
https://rainbowmap.ilga-europe.org/countries/belarus/
https://legin.info/uploads/20230517_6464c2bf1e37b.pdf
https://euroradio.fm/ru/queer-army-belarus
https://euroradio.fm/ru/mesyac-ne-gordosti-straha-kak-chuvstvuyut-sebya-segodnya-lgbtk-lyudi-v-belarusi
https://www.state.gov/reports/2023-country-reports-on-human-rights-practices/belarus
https://www.state.gov/reports/2023-country-reports-on-human-rights-practices/belarus


сем'яў, у якіх бацькі ЛГБТКІ+, сцвярджаючы, што дзеці знаходзяцца ў 

“уразлівых умовах”. 

 

• Штогадовая справаздача Вярхоўнага камісара ААН па правах чалавека 

і справаздачы Упраўлення Вярхоўнага камісара і Генеральнага 

сакратара 

Частка справаздачы, падрыхтаванай да 44 сесіі Рады ААН па правах чалавека, 

датычная становішча ў Беларусі падчас і пасля прэзідэнцкіх выбараў 2020 года, 

змяшчала, сярод іншага наступныя сведчанні пра стан ЛГБТК+ супольнасці ў 

краіне: 

- Пагрозы і абразы ў адрас ЛГБТК-людзей пашыралі нянавісць на падставе 

сэксуальнай арыентацыі або гендэрнай ідэнтычнасці ў дачыненні да асоб, 

якія лічыліся неадпаведнымі так званым “традыцыйным каштоўнасцям”. 

УВКПЧ таксама задакументавала выпадкі прымусовага аўтынгу ЛГБТК-

людзей або асоб, памылкова ідэнтыфікаваных як ЛГБТК, затрыманых па 

палітычных матывах беларускімі сілавымі структурамі, відэа «пакаяння», 

запісаныя пад ціскам і апублікаваныя ў інтэрнэце або на тэлебачанні, а 

таксама паклёпніцкія плакаты, якія распаўсюджваліся ў кварталах ахвяр; 

- Падчас арыштаў ЛГБТК-людзі... зазнавалі асабліва жорсткае і зневажальнае 

абыходжанне; 

- ЛГБТК-асобы з Беларусі паведамлялі, што пакінулі краіну, баючыся 

пераследу, у тым ліку ў выніку гамафобных выказванняў варожасці з боку 

дзяржаўных чыноўнікаў на самым высокім узроўні. 

 

4. НАВІНЫ І АБВЕСТКІ J4t / GPRESS.INFO 

J4t выходзіць за рамкі  

У пятнаццаты юбілейны год існавання Праваабарончай ініцыятывы “Журналісты за 

талерантнасць” каманда J4t распрацоўвае абноўленую стратэгію сваёй дзейнасці 

на 2025-2027 гг.  Сярод іншага, яна будзе ўключаць у сябе асветніцкую працу не 

толькі з беларускімі медыяпрацаўнікамі, але і з малымі кам’юніці ды камандамі 

НДА і грамадскіх ініцыятываў па папярэджанні ксенафобіі і мовы варожасці.  

Развіццё Gpress.info  

Традыцыйна на пачатку лета рэдакцыя Gpress.info актыўна асвятляла месяц 

Прайду са шматлікімі публікацыямі, фота і відэарэпартажамі з розных куткоў свету 

– Канады, Грэцыі, Нямеччыны, Нідэрландаў, Літвы, Польшчы, даючы маральную 

падтрымку і надзею беларускай ЛГБТК-супольнасці на роўнасць і 

недыскрымінацыю ў роднай краіне. 

https://www.ecoi.net/en/file/local/2105792/g2404529.pdf
https://gpress.info/
https://gpress.info/
https://gpress.info/category/pride-month/
https://gpress.info/category/pride-month/
https://gpress.info/2024/07/01/taronta-prayd-2024-svyata-lsmeshak/
https://gpress.info/2024/06/30/fotoreportazh-europride-2024-thesaloniki/
https://gpress.info/2024/07/30/berlin-pride-2024-fotoreportazh/
https://gpress.info/2024/08/07/amsterdam-prayd-2024/

